
I

Li granz desirs et la douce pensee
Quej'al por vos dame qui valez tant
Dont la paine ne puet estre celee

Ou m'avez mis et tenu longuemant
Encor tenez mon cuer en tel tormant
Dont jan‘istrai nul jor de mon vivant
Se par vos non douce dame honoree.

I

Li granz desirs et la paine m'agrée
A souffrir tant de fin cuer bonemant
Que par vos m'iert tote joie donée
Douce dame qui tant estes plaisant
Et sachiez bien ma deme a ensciant
Se de vos n'ai aucun alegemant

Je ne sal mais ou merciz soit trovée,

[l

Et sans merci comment iert endurée

Si granz dolors par moi tant longement
Se par vos est pitiez entroubliée
Douce dame a cui mes cuers satent
Mon cors perdrai et ma vie ensement
Et sachiez bien dame certeinement

S en seroiz de fins amans blasmée.

v

Douce dame car soiez remembrés

De la painne que suefrent fin amant
Tant que par vos me soit guerredonée
Celequej'a souferte et toz jors sant
Car onques n'oi voloir ne hardimant
Nejan'aurai se Dieu plaist |e poissant
Que par moi soit loial amor ghilée.

Vv

Jaenversvos n'iert par moi porpensée
Desloiauté douce dame avenant

Et quant auroiz selie et esprovée
Labonefoi qu'ai del cuer en covant
Lors porroiz vous sanz blasme de la gant
Et au maugré de félon mesdisant

Faire de moi ami com bien amée.

VI
Douce dame del tout avos me rent
Aiez pitié de moi Sil vos agrée.

o letto 384 volte

